
				এই পাতাটির মুদ্রণ সংশোধন করা প্রয়োজন। 
বালিকা-বিদ্যালয়
আমি সকলের দরবারে দুই-চারটা সম্পূর্ণ নিৰ্দোষ সেকালের কথার উল্লেখ করব ।
এখানে আরও একটা কথা নিবেদন ক’রে রাখতে চাই । সে কথাটা এই যে, কেহ যেন মনে না করেন, যেহেতু আমি প্ৰচলিত হিসাবে সেকেলে মানুষ, তাই আমি সেকালের পক্ষপাতী ; আমি হয় ত সেই সেকালের সতীদাহ, গঙ্গাসাগবে ছেলেমেয়ে ভাসিয়ে দেওয়াব দলে । মোটেই তা নয়। সেকালের অন্ধ স্তাবক। আমি নই ;- সেকালেব যা মন্দ, তাকে আমি একেলে মানুষের মতই সৰ্ব্বপ্রযত্নে বর্জন করবার দলে ; সেকালের যে সকল কুসংস্কার সমাজকে আষ্টে-পৃষ্ঠে বেঁধে একেবারে জুজুবুড়ী করে বেখেছিল, যার কিছু কিছু এখন ও আছে, আমি সে সকল আবৰ্জনা সমাজ-প্ৰাঙ্গণ থেকে দূব করবার দলে । কিন্তু, তাই ব’লে, যা কিছু সেকালের, তার সবই মন্দ, সবই ফেলে দিতে হবে, আমি এ কথা মানিনে । সেকালে ভালও ছিল, মন্দাও ছিল। আর সকল দেশে সকল সমাজেই তাই থাকে—একেবারে রামরাজ্য বা সত্যযুগ কল্পনা-ক্ষেত্রে বেশ সুশোভন মনে হয়, কিন্তু কাৰ্য্যক্ষেত্রে তা বড়-একটা দেখা যায় না । ভাল আর মন্দ নিয়েই জগতের খেলা । সুতরাং সেকালে আমাদের সমাজে যা

	        এই পাতাটি অন্য কোনো ভাষায় উপলব্ধ নয়।

